
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» OՐԵՆՔԻ ՆԱԽԱԳԾԻ 

	1. Բարձր տեխնոլոգիական արդյունաբերության նախարարություն

	01.12.2022

	
	թիվ 01/17.1/10486-2022

	Ի պատասխան Ձեր 2022 թվականի դեկտեմբերի 1-ի թիվ ՆՄ/ԺՍ-1-3/30227-2022 գրության՝ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծով նախատեսված կարգավորումների արդյունքում նոր խմբագրությամբ է շարադրվում նաև Հայաստանի Հանրապետության աշխատանքային օրենսգրքի (այսուհետ՝ Օրենսգիրք) 106.1-րդ հոդվածը, որի արդյունքում` մասնավորապես 106.1-ին հոդվածի 7-րդ մասը նախատեսվում է հետևյալ կերպ.
«7. Տարերային աղետների, տեխնոլոգիական վթարների, համաճարակների, դժբախտ պատահարների, հրդեհների և արտակարգ բնույթ կրող այլ դեպքերի կանխարգելման կամ դրանց հետևանքների անհապաղ վերացման ժամանակահատվածում այն դեպքում, երբ այդ դեպքերով պայմանավորված հնարավոր չէ ապահովել աշխատողի աշխատանքային պարտականությունների կատարումն աշխատանքի վայրում, աշխատողն օրենքով, իրավական այլ ակտերով սահմանված կամ աշխատանքային պայմանագրով նախատեսված աշխատանքային պարտականությունները կատարում է հեռավար կամ համակցված հեռավար եղանակով, որի պարագայում՝
1)  (…).»: 
Նշվածի վերլուծության արդյունքում հարկ է նկատել, որ վերոնշյալ մասում թվարկված են այն իրադարձությունները, որոնցով պայմանավորված հնարավոր չէ աշխատանքի վայրում ապահովել աշխատողի աշխատանքային պարտականությունների կատարումը, և միաժամանակ նույն մասով նախատեսվում է, որ այդ դեպքերում աշխատանքային պարտականությունների կատարումը իրականացվում է հեռավար և համակցված եղանակներով: 
Այդ կապակցությամբ, հաշվի առնելով, որ Նախագծի 106.1-ին հոդվածի 2-րդ մասի համաձայն՝ համակցված հեռավար աշխատանքը ենթադրում է աշխատանքային պարտականությունների մի մասի կատարումը հեռավար եղանակով, իսկ մյուս մասը՝ աշխատանքի վայրում, ապա գտնում ենք, որ Նախագծի 106.1-ին հոդվածի 7-րդ մասում թվարկված դեպքերում աշխատողի աշխատանքային պարտականությունների կատարումը հնարավոր է իրականացնել միայն հեռավար եղանակով: 
Ելնելով վերոնշյալից առաջարկում ենք, 106.1-ին հոդվածի 7-րդ մասից բոլոր դեպքերում հանել «կամ համակցված հեռավար» բառերը:
	Ընդունվել է
 «Համակցված հեռավար» աշխատանքի հետ կապված կարգավորումները հանվել են նախագծից։

	Նախագծի 106.1-ին հոդվածի 9-րդ մասում առաջարկում ենք «Աշխատանքային պարտականությունները հեռավար» բառերից հետո լրացնել «կամ համակցված հեռավար» բառերը:
Միաժամանակ հաշվի առնելով  աշխատողների իրավունքների և հնարավորությունների հավասարության սկզբունքը, ինչպես նաև Օրենսգրքի 7-րդ հոդվածի 7-րդ մասը՝ իրավակիրառ պրակտիկայում խնդրահարույց իրավիճակներից և տարընկալումներից խուսափելու նպատակով,  առաջարկում ենք Նախագծով նախատեսված կարգավորումների համատեքստում անդրադառնալ նաև հանրային պաշտոններ և հանրային ծառայության պաշտոններ զբաղեցնող անձանց առնչվող համապատասխան օրենքներին՝ հաշվի առնելով նաև այդ ծառայությունների առանձնահատկությունները:
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է ամբողջ նախագծից հանել «համակցված հեռավար» աշխատանք բառերը։
Անդրադառնալով հանրային պաշտոններ և հանրային ծառայության պաշտոններ զբաղեցնող անձանց առնչվող համապատասխան օրենքներում փոփոփոխություններին՝ հարկ է նկատի ունենալ հետևյալ կարգավորումները.
 ՀՀ աշխատանքային օրենսգրքի 7-րդ հոդվածի 7-րդ մասի համաձայն՝ հանրային պաշտոններ և հանրային ծառայության պաշտոններ զբաղեցնող անձանց, ինչպես նաև ՀՀ կենտրոնական բանկի աշխատողների աշխատանքային (ծառայողական) հարաբերությունները կարգավորվում են Օրենսգրքով, եթե համապատասխան օրենքներով այլ բան նախատեսված չէ: Միաժամանակ, օրինակ, «Քաղաքացիական ծառայության մասին» ՀՀ օրենքի 27-րդ հոդվածի 2-րդ մասի համաձայն՝ քաղաքացիական ծառայողների աշխատանքային այն հարաբերությունները, որոնք կարգավորված չեն նույն օրենքով և (կամ) հանրային ծառայության մասին ՀՀ օրենսդրությամբ, կարգավորվում են ՀՀ աշխատանքային օրենսդրությամբ: Այսինքն, Նախագծի ընդունման դեպքում հեռավար եղանակով աշխատելու հնարավորություն առկա է լինելու նաև հանրային ծառայողների համար, եթե ոլորտային օրենսդրությամբ առանձնահատկություններ սահմանված չեն։

	Բացի վերոնշյալից՝ հարկ է նշել, որ Օրենսգրքի 105-րդ հոդվածի 2-րդ մասի համաձայն աշխատանքի էական պայման է հանդիսանում աշխատանքի վայրը, իսկ մասնավորապես՝ աշխատանքի վայրում դժբախտ պատահարի դեպքում Օրենսգրքի մի շարք հոդվածներով սահմանված են դրանց առնչվող կարգավորումները (օրինակ 234-րդ, 249-րդ, 256-րդ. 260-րդ հոդվածներ և այլն): Այդ կապակցությամբ առաջարկում ենք Նախագիծը քննարկման առարկա դարձնել նաև նշվածի համատեքստում:
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է սահմանել, որ «հեռավար աշխատանքի դեպքում գործատուի վրա չեն տարածվում աշխատողների առողջության և անվտանգության պահպանման նորմերի պահանջները, բացառությամբ կոլեկտիվ կամ անհատական պաշտպանության միջոցներով աշխատողներին ապահովման պահանջների:»։ Բացի այդ հեռավար աշխատանքը հնարավոր է իրականացնել, եթե աշխատանքի բնույթը թույլ է տալիս և եթե կողմերը համաձայն են։ Այսինքն, եթե կողմերից մեկը, օրինակ աշխատողը, համաձայն չէ հեռավար իրականացնել աշխատանքը, հետևաբար աշխատանքը չի իրականացվի հեռավար։

	2. Ազգային անվտանգության ծառայություն
	12.12.2022

	
	թիվ 11/1477

	«Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ առաջարկություններ չկան։
	

	3. Պետական վերահսկողական ծառայություն

	12.12.2022

	
	Թիվ Ե/2355-22

	Ի պատասխան Ձեր՝ 2022 թվականի դեկտեմբերի 1-ի թիվ ՆՄ/ԺՍ-1-3/30227-2022 գրության, «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ առաջարկում  ենք հետևյալը՝
1. ՀՀ աշխատանքային օրենսգրքի (այսուհետ՝ Օրենսգիրք) 85-րդ հոդվածի 2-րդ մասը սահմանում է՝ Աշխատանքի անցնելուց առաջ գործատուն կամ նրա լիազորած անձը պարտավոր է աշխատանքի ընդունվող անձին պատշաճ ծանոթացնել աշխատանքի պայմաններին, կոլեկտիվ պայմանագրին (դրա առկայության դեպքում), ներքին կարգապահական կանոններին, աշխատավայրում նրա աշխատանքը կանոնակարգող գործատուի այլ իրավական ակտերին:
Նախագծի համաձայն՝ հեռավար կամ համակցված հեռավար եղանակով աշխատանքը կատարելու վերաբերյալ կարգը նախատեսվում է սահմանել ներքին կարգապահական կանոններով, իսկ Օրենսգրքի 85-րդ հոդվածն արդեն իսկ սահմանում է աշխատողին ներքին կարգապահական կանոններին ծանոթացնելու գործատուի պարտականությունը, ուստի՝  Նախագծի 2-րդ հոդվածի 8-րդ մասից հանել «Գործատուն պարտավոր է աշխատողին տեղեկացնել գործատուի ներքին կարգապահական կանոններով կամ կոլեկտիվ պայմանագրով աշխատանքային պարտականությունները հեռավար կամ համակցված հեռավար եղանակով կատարելու վերաբերյալ սահմանված կարգին և պայմաններին` մինչև աշխատանքային պարտականությունները հեռավար կամ համակցված հեռավար եղանակով կատարելուն անցնելը:» բառերը,
	Ընդունվել է
Համապատասխան կարգավորումը հանվել է նախագծից։

	Միաժամանակ, առաջարկում ենք Օրենսգրքի 186-րդ հոդվածի 7-րդ մասում կատարել հետևյալ փոփոխությունը՝ 
«հեռավար» բառից հետո լրացնել «և համակցված հեռավար» բառերը:
	Չի ընդունվել 
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է ամբողջ նախագծից հանել «համակցված հեռավար» աշխատանք բառերը։

	4. Վարչապետի աշխատակազմի տեսչական մարմինների աշխատանքների համակարգման գրասենյակ

	Թիվ 48/51.1/41192-2022

	Ի պատասխան Ձեր՝ 2022 թվականի դեկտեմբերի 01-ի N ՆՄ/ԺՍ-1-3/30227-2022 գրության՝ տեղեկացնում եմ, որ Տեսչական մարմինների աշխատանքների համակարգման գրասենյակի կողմից ուսումնասիրվել է «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի (այսուհետև՝ Նախագիծ) փաթեթը, որի վերաբերյալ հայտնում եմ հետևյալը.
Նախագծի 2-րդ հոդվածով նախատեսված Օրենսգրքի 106.1 հոդվածի 11-րդ մասի 1-ին կետով սահմանվում է, որ աշխատանքային պարտականությունները հեռավար եղանակով արգելվում է կատարել այն պարագայում, երբ գործատուն չի կարող ապահովել աշխատողի անվտանգության և առողջության պահպանմանն ուղղված սահմանված նորմերի պահանջների կատարումը: Գտնում եմ, որ վերոնշյալ սահմանումով նորմը որոշակի չէ, մասնավորապես՝ ըստ նախագծի՝ հեռավար աշխատանքի ժամանակ աշխատողը աշխատանքային պարտականությունները կատարում է աշխատանքի վայրից դուրս, այսինքն աշխատանքը կատարելու վայրն ըստ առաջարկված սահմանումների որոշված չէ, ինչը գործնականում առաջացնելու է խնդիրներ և արդյունքում հնարավոր չի լինելու գնահատել աշխատողի անվտանգության և առողջության պահպանմանն ուղղված սահմանված նորմերի պահանջների ապահովումը: Վերոնշյալ սահմանումների կոնտեքստում պարզ չէ, թե հեռավար աշխատանք իրականացնելիս ինչպես է գործատուի կողմից ապահովվելու վերջինիս գտնվելու վայրից դուրս աշխատողի առողջության և անվտանգության պահպանումը, ինչպե՞ս է գնահատվելու գործատուի կողմից աշխատողի առողջության և անվտանգության պահպանմանն ուղղված պարտականության կատարումը, կամ ինչպե՞ս է դա վերահսկվելու, երբ աշխատանքն իրականացվելու է աշխատանքի վայրից դուրս՝ անհայտ վայրում, ո՞վ է պատասխանատու հեռավար աշխատանքի ժամանակ աշխատողի անվտանգության և առողջության պահպանման համար:
Ստացվում է, որ ներկայացված նախագծով չի երաշխավորվում աշխատանքի ժամանակ աշխատողի համար օրենքով սահմանված` պատշաճ, անվտանգ և առողջության համար անվնաս պայմանների, ինչպես նաև աշխատողների առողջության և անվտանգության պահպանության ապահովումը: Պարզ չէ, թե ինչպես է իրականացվելու Օրենսգրքի 260-րդ հոդվածով սահմանված աշխատանքի ժամանակ դժբախտ դեպքի վերաբերյալ անհապաղ հայտնելու պարտավորությունը: 
Գտնում եմ, որ նախագծով նախատեսված սահմանումներն անորոշ են և անվերահսկելի են դարձնում օրենսգրքով նախատեսված աշխատողների առողջության և անվտանգությանն ուղղված երաշխիքների պահպանման կատարումը, ուստի հաշվի առնելով բարձրացված խնդիրները առաջարկում եմ հստակեցնել նախագծով նախատեսված վերոնշյալ նորմերը:
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է սահմանել, որ «հեռավար աշխատանքի դեպքում գործատուի վրա չեն տարածվում աշխատողների առողջության և անվտանգության պահպանման նորմերի պահանջները, բացառությամբ կոլեկտիվ կամ անհատական պաշտպանության միջոցներով աշխատողներին ապահովման պահանջների:»։

	5. Առողջապահական և աշխատանքի տեսչական մարմին

	Թիվ 06/22093-2022

	1)	Նախագծի 2-րդ հոդվածի 5-րդ  մասը հակասում է  նույն հոդվածի 8-րդ մասի պահանջներին, քանի որ 8-րդ մասով հստակ սահմանված է, որ աշխատանքային պարտականությունները հեռավար կամ համակցված հեռավար եղանակով կատարելու կարգն ու պայմանները սահմանվում են գործատուի ներքին կարգապահական կանոններով, ինչպես նաև կոլեկտիվ կամ աշխատանքային պայմանագրերով, չնախատեսելով կողմերի համաձայնությամբ ներառելու պահանջ,
	Ընդունվել է
Համապատասխան կարգավորումները վերանայվել են։

	2)	Նախագծի 2-րդ հոդվածի 9-րդ մասը լրացնել նոր պարբերությամբ.
«Աշխատողի կողմից աշխատանքային պարտականությունները հեռավար կամ համակցված հեռավար եղանակով կատարելու վերաբերյալ պայմանից հրաժարվելը  (անկախ պայմանավորվածության ժամկետից), հիմք չէ աշխատողի նկատմամբ կարգապահական տույժ կիրառելու համար,
	Չի ընդունվել
Առաջարկը չընդունելը պայմանավորված է այն հանգամանքով, որ հեռավար աշխատանքն իրականացվում է կողմերի համաձայնությամբ։

	3)	առաջարկվում է հանել նախագծի 12-րդ հոդվածը, քանի որ պահանջը սահմանված է ՀՀ աշխատանքային օրենսգրքի 7-րդ հոդվածի 1-ին մասով,
	Ընդունվել է։
Նախագծով Օրենսգրքի նոր խմբագրությամբ շարադրվող 106.1-ին հոդվածի 12-րդ մասը հանվել է։

	[bookmark: _GoBack]4)	 անհրաժեշտ է հստակեցնել Նախագծի 2-րդ հոդվածի 9-րդ մասով սահմանված «գործատուի կողմից հասանելիության և հսկողության ապահովման» մեխանիզմները, մասնավորապես՝ սահմանելով հստակ պարտականություններ, երաշխիքներ և սահմանափակումներ հասանելիության և հսկողության ապահովման ընթացակարգերի իրականացման նկատմամբ, հաշվի առնելով այն հանգամանքը, որ ՀՀ աշխատանքային օրենսգրքի 23-րդ գլխով սահմանված՝ աշխատանքի նորմալ պայմանների ապահովման ( մեխանիզմների, սարքավորումների և աշխատանքի այլ միջոցների սարքին վիճակ, տեխնիկական փաստաթղթերով ժամանակին ապահովում, աշխատանքի կատարման համար անհրաժեշտ նյութերի և գործիքների պատշաճ որակի տրամադրում, պատշաճ լուսավորություն, ջեռուցում, օդափոխություն, սահմանված նվազագույն նորմաներից ցածր աղմուկ, ճառագայթում, վիբրացիա և աշխատողի առողջության համար բացասական ներգործություն ունեցող վտանգավոր այլ գործոններ, հաշմանդամություն ունեցող անձանց համար խելամիտ հարմարեցումներ), աշխատանքի պայմանների գնահատման, աշխատանքի վայրի կահավորման և այլն, պահանջների ապահովումը հանդիսանում է գործատուի պարտականությունը, ապա անհրաժեշտ է հստակեցնել. 
ա.  թե ինչպես է գործատուն ապահովելու  ՀՀ աշխատանքային օրենսգրքի   23-րդ գլխով սահմանված նորմերի պահանջները, եթե աշխատողը աշխատանքները կարող է կատարել իրեն հարմար ցանկացած վայրում,
բ. արդյոք նման դեպքերում արգելվելու է հեռավար կամ համակցված հեռավար աշխատանքների կատարումը,
գ. ինչպես է ՀՀ առողջապահական և աշխատանքի տեսչական մարմինը իրականացնելու իր վերահսկողական լիազորությունները, աշխատողի հետ աշխատանքները հեռավար կամ համակցված հեռավար եղանակով կազմակերպելու դեպքում։
	Մասամբ է ընդունվել
Նշված մասից հանվել է «հսկողության ապահովման» բառերը։
Միաժամանակ սահմանվել է, որ հեռավար աշխատանքի դեպքում գործատուի վրա չեն տարածվում աշխատողների առողջության և անվտանգության պահպանման նորմերի պահանջները, բացառությամբ կոլեկտիվ կամ անհատական պաշտպանության միջոցներով աշխատողներին ապահովման պահանջների:

	6. Ֆինանսների նախարարություն

	13.12.2022

	
	Թիվ 01/11-4/21906-2022

	ՀՀ ֆինանսների նախարարությունն  ուսումնասիրել է «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» oրենքի նախագիծը (այսուհետ՝ Նախագիծ) և հայտնում է հետևյալը. 
Նախագծի 2-րդ հոդվածով նոր խմբագրությամբ շարադրվող ՀՀ աշխատանքային օրենսգրքի 106.1-ին հոդվածի 9-րդ մասով նախատեսվում է, որ աշխատանքային պարտականությունները հեռավար եղանակով կատարելու ժամանակահատվածում աշխատողները գործատուի ներքին կարգապահական կանոններով, ինչպես նաև կոլեկտիվ կամ աշխատանքային պայմանագրերով սահմանված կարգին և պայմաններին համապատասխան պետք է ապահովեն գործատուի համար իրենց հասանելիությունը և հսկողության հնարավորությունը: Աշխատողի կողմից սույն մասով սահմանված պահանջի չկատարումը համարվում է աշխատանքային կարգապահության խախտում:
Առաջարկում ենք նշված մասում հստակեցնել, թե ինչ եղանակով կամ մեխանիզմներով աշխատողի կողմից պետք է ապահովվի գործատուի համար վերջինիս հսկողության հնարավորությունը։
	Ընդունվել է
Նշված մասից հանվել են «հսկողության հնարավորությունը» բառերը։


	7. Տարածքային կառավարման և ենթակառուցվածքների նախարարություն

	13.12.2022

	
	Թիվ ԳՍ/21.1/33715-2022

		ՀՀ տարածքային կառավարման և ենթակառուցվածքների   նախարարությունը  «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի փաթեթի վերաբերյալ առաջարկում է հետևյալը.
1.	Նախագծի 2-րդ հոդվածով խմբագրվող 106.1 հոդվածի 11-րդ մասով սահմանվում են այն դեպքերը, երբ արգելվում է կատարել աշխատանքային պարտականությունները հեռավար եղանակով:
Վերոգրյալի վերաբերյալ հայտնում ենք, որ «Հանրային ծառայության մասին» օրենքի 3-րդ հոդվածը սահմանում է հանրային ծառայության, հանրային ծառայության պաշտոնի և հանրային ծառայողի հասկացությունները:
Առաջարկում ենք հստակեցնել արդյոք հեռավար կամ համակցված հեռավար եղանակով աշխատանքային պարտականությունների կատարումը տարածվում է բոլոր հանրային ծառայողների, թե հանրային ծառայողների կոնկրետ տեսակների վրա:
	Ընդունվել է ի գիտություն
Հարկ է նկատի ունենալ, որ ՀՀ աշխատանքային օրենսգրքի 7-րդ հոդվածի 7-րդ մասի համաձայն՝ հանրային պաշտոններ և հանրային ծառայության պաշտոններ զբաղեցնող անձանց, ինչպես նաև ՀՀ կենտրոնական բանկի աշխատողների աշխատանքային (ծառայողական) հարաբերությունները կարգավորվում են Օրենսգրքով, եթե համապատասխան օրենքներով այլ բան նախատեսված չէ: Միաժամանակ, օրինակ, «Քաղաքացիական ծառայության մասին» ՀՀ օրենքի 27-րդ հոդվածի 2-րդ մասի համաձայն՝ քաղաքացիական ծառայողների աշխատանքային այն հարաբերությունները, որոնք կարգավորված չեն նույն օրենքով և (կամ) հանրային ծառայության մասին ՀՀ օրենսդրությամբ, կարգավորվում են ՀՀ աշխատանքային օրենսդրությամբ: Այսինքն, Նախագծի ընդունման դեպքում հեռավար եղանակով աշխատելու հնարավորություն առկա է լինում նաև հանրային ծառայողների համար, եթե ոլորտային օրենսդրությամբ առանձնահատկություններ սահմանված չեն։

	2.	Առաջարկում ենք նախագծի 2-րդ հոդվածով խմբագրվող 106.1 հոդվածի 11-րդ մասում «հեռավար» բառից հետո լրացնել «կամ համակցված հեռավար եղանակով» բառերը:
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է ամբողջ նախագծից հանել «համակցված հեռավար» աշխատանք բառերը։

	Միաժամանակ հայտնում ենք, որ նախագիծը ներկայացվել է ՀՀ մարզպետարանների, Երևանի քաղաքապետարանի, Ջրային կոմիտեի, Միգրացիոն ծառայության, Քաղաքացիական ավիացիայի կոմիտեի և Պետական գույքի կառավարման կոմիտեի քննարկմանը։ Դիտարկումներ ներկայացվել է Միգրացիոն ծառայության կողմից (կցվում է):
	

	Միգրացիոն ծառայություն

	

	
	

	Հաշվի առնելով այն հանգամանքը, որ որոշ դեպքերում Հայաստանի Հանրապետության տարածքից դուրս հեռավար կամ համակցված հեռավար եղանակով աշխատող օտարերկրացիները աշխատում են Հայաստանի Հանրապետությունում սահմանված կարգով գրանցված իրավաբանական անձ հանդիսացող կազմակերպությունում կամ օտարերկրյա պետության առևտրային կազմակերպության ներկայացուցչությունում,  կարծում ենք, որ նշված պարագայում առաջ է գալիս վերջիններիս աշխատանքի թույլտվության և դրա հիմքով ժամանակավոր կացության կարգավիճակի տրամադրման հարցի օրենսդրական կարգավորման անհրաժեշտությունը։
Առաջարկում ենք «Աշխատանքային օրենսգրքում լրացում և փոփոխություններ կատարելու մասին» օրենքի նախագծի (այսուհետ՝ Նախագիծ) Հոդված 2-ի 12-րդ կետից հետո ավելացնել 12.1 ենթակետով հետևյալ բովանդակությամբ.
«12.1. Հայաստանի Հանրապետության տարածքից դուրս հեռավար կամ համակցված հեռավար եղանակով աշխատող օտարերկրացիների վրա, ովքեր աշխատում են Հայաստանի Հանրապետությունում սահմանված կարգով գրանցված իրավաբանական անձ հանդիսացող կազմակերպությունում կամ օտարերկրյա պետության առևտրային կազմակերպության ներկայացուցչությունում, չի տարածվում Աշխատանքային օրենսգրքի Հոդված 95-ի 3-րդ մասի 6-րդ կետը։»։
	Ընդունվել է
Համապատասխան կարգավորումը լրացվել է։


	Ինչպես նաև կարծում ենք, որ հստակեցման կարիք ունի Նախագծի Հոդված 2-ի 7-րդ մասի 2-րդ ենթակետը, երբ չօգտագործված ամենամյա արձակուրդ ունենալու պարագայում աշխատողը չի պահանջում, որպեսզի գործատուն իրեն տրամադրի ամենամյա արձակուրդ, իսկ գործատուն չի կարող ապահովել կատարումը, նշված դեպքում որոնք են լինելու գործատուի գործողությունները։
	Ընդունվել է ի գիտություն
Տվյալ դեպքում գործ կունենանք ոչ աշխատողի մեղքով պարապուրդի հետ, որը կարգավորված է Օրենսգրքի 107-րդ և 186-րդ հոդվածներով։

	Միաժամանակ, հիմք ընդունելով Նախագծի Հոդված 2-ի 1-ին մասով սահմանված հեռավար աշխատանքի կազմակերպման ձևակերպումը, կարծում ենք, որ Հոդված 11-ի 1-ին կետով սահմանված Աշխատանքային օրենսգրքի 23-րդ գլխով սահմանված նորմերի պահանջների կատարումը գործնակում դառնում է խնդրահարույց։
	Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածի 9-րդ մասով նախատեսվել է, որ հեռավար աշխատանքի դեպքում գործատուի վրա չեն տարածվում աշխատողների առողջության և անվտանգության պահպանման նորմերի պահանջները, բացառությամբ կոլեկտիվ կամ անհատական պաշտպանության միջոցներով աշխատողներին ապահովման պահանջների:  

	8. Մարդու իրավունքների պաշտպանի աշխատակազմ
	12.12.2022

	
	թիվ 01/13.1/6053-2022

	Ի պատասխան Ձեր՝ 2022 թվականի դեկտեմբերի 1-ի թիվ 
ՆՄ/ԺՍ-1-3/30227-2022 գրության՝ տեղեկացնում եմ, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ նկատառումներ չկան:
	

	9. Վիճակագրական կոմիտե
	08.11.2022

	
	թիվ Ե/1783-22

	Ի պատասխան Ձեր՝ 2022 թվականի դեկտեմբերի 1-ի թիվ ՆՄ/ԺՍ-1-3/30227-2022 գրության, սույնով տեղեկացվում է Ձեզ առ այն, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ Վիճակագրական կոմիտեն առաջարկություններ չունի:
	

	10. Արտակարգ իրավիճակների նախարարություն

	08.12.2022

	
	Թիվ 01/01.1/8534-2022

	«Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ Արտակարգ իրավիճակների նախարարությունն առաջարկում է նախագծի 2-րդ հոդվածում՝ նոր խմբագրությամբ շարադրվող 106.1-րդ հոդվածում, սահմանել դրույթ հետևյալ բովանդակությամբ.
«_____. Աշխատանքային պարտականությունները հեռավար կամ համակցված հեռավար եղանակով կազմակերպելու դեպքում չպետք է խոչընդոտվի աշխատանքների բնականոն գործունեությունը:
	Չի ընդունվել
Օրենսգրքի 218-րդ հոդվածի 1-ին մասով արդեն իսկ սահմանված է, որ աշխատանքային կարգապահությունն աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով, կոլեկտիվ և աշխատանքային պայմանագրերով, գործատուի ներքին իրավական ակտերով սահմանված վարքագծի կանոններն են, որոնց պարտավոր են ենթարկվել բոլոր աշխատողները:
Միաժամանակ Օրենսգրքի 220-րդ հոդվածի 1-ին մասով էլ սահմանված է, որ աշխատանքային կարգապահության խախտում է համարվում աշխատողի մեղքով աշխատանքային պարտականությունները չկատարելը կամ ոչ պատշաճ կատարելը:
Հետևաբար, աշխատանքային պարտականությունները հեռավար եղանակով կազմակերպելու դեպքում աշխատանքային պայմանագրերով սահմանված վարքագծի կանոնները խախտելը հիմք է լինելու կարգապահական տույժ կիրառելու համար։

	11. Ոստիկանություն

	08.12.2022

	
	Թիվ 1/21/108235-22

	Ի պատասխան Ձեր 01.12.2022թ. թիվ ՆՄ/ԺՍ-1-3/30227-2022 գրության՝ ՀՀ ոստիկանությունում քննարկվել է «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագիծը, որի վերաբերյալ առարկություններ և առաջարկություններ չկան։
	

	12. Պետական եկամուտների կոմիտե

	09.12.2022

	
	Թիվ 01/3-3/89690-2022

	ՀՀ պետական եկամուտների կոմիտեն քննարկել է «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագիծը, ինչի վերաբերյալ հայտնում ենք հետևյալը։
Նախագծով սահմանվում են հեռավար և համակցված հեռավար եղանակներով աշխատանքների կազմակերպման ընթացակարգեր՝ պահպանելով աշխատանքային իրավունքներն ու երաշխիքները։ 
Նախագծով սահմանվում է, որ հեռավար աշխատանքն աշխատանքի կազմակերպման կամ աշխատանքի կատարման այնպիսի եղանակ է, երբ աշխատողը օրենքով, իրավական այլ ակտերով սահմանված կամ աշխատանքային պայմանագրով նախատեսված աշխատանքային պարտականությունները կատարում է աշխատանքի վայրից դուրս:
Աշխատանքային պարտականությունները հեռավար կամ համակցված հեռավար եղանակով կատարելու դեպքերում, եթե աշխատողը հանդիսանում է օտարերկրացի կամ աշխատանքային պարտականությունները կատարվելու են այլ պետությունում, ապա այդ աշխատանքային հարաբերությունների վրա տարածվում են ՀՀ աշխատանքային օրենսդրությունը և աշխատանքային իրավունքի նորմեր պարունակող այլ նորմատիվ իրավական ակտերը, եթե այլ բան նախատեսված նախատեսված չէ ՀՀ միջազգային պայմանագրերով կամ օրենքով:
Հաշվի առնելով, որ ՀՀ կառավարության 29.12.2005թ. N2335-Ն որոշման N 1 հավելվածի 2-րդ կետի համաձայն՝ գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է, ապա ստացվում է, որ հեռավար աշխատանքը կարող է համարվել գործուղում, քանի որ կատարվում է աշխատանքի վայրից դուրս, հետևաբար, առաջարկում ենք հստակեցնել։
	Չի ընդունվել
Նախագծի լրամշակված տարբերակում նախատեսվել է, որ  «Հեռավար աշխատանքն աշխատողի կողմից աշխատանքային պարտականությունների կատարումն է առանց աշխատանքի վայր ներկայանալու:»։ 
Այս առումով, հեռավար եղանակով աշխատանքի սահմանումն ամբողջությամբ տարբերվում է գործուղման սահմանումից և ընդհանուր առմամբ նախագծով առաջարկվող հեռավար եղանակով աշխատանքն ամբողջությամբ տարբերվում է ՀՀ աշխատանքային օրենսդրությամբ սահմանված գործուղման տրամաբանությունից։
Այս առումով հարկ է անդրադառնալ գործուղման հասկացությանը, մասնավորապես՝ ՀՀ կառավարության 2005 թվականի դեկտեմբերի 29-ի N 2335-Ն որոշման 1-ին հավելվածի 2-րդ կետի համաձայն՝ գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է:
Հարկ է նկատել, որ հեռավար եղանակով աշխատանքի կատարման բուն էությունն ու նպատակն այն է, որ աշխատողն օրենքով, իրավական այլ ակտերով սահմանված կամ աշխատանքային պայմանագրով նախատեսված աշխատանքային պարտականությունները կատարի այլ եղանակով, այսինքն՝ խոսքը չի գնում որոշակի ժամկետով այլ վայրում աշխատանք կատարելու հանձնարարության մասին, և հեռավար եղանակով աշխատանքները կարող են կիրառվել ինչպես որոշակի ժամկետով աշխատանքային պայմանագրերի, այնպես էլ՝ անորոշ ժամկետով աշխատանքային պայմանագրերի դեպքում։ Նման պարագայում, աշխատողը կարող է հեռավար եղանակով աշխատանքի կազմակերպման դեպքում նաև գործուղվել այլ վայր գործատուի հանձնարարությամբ աշխատանք կատարելու։
Մյուս կողմից, հարկ է նկատել, որ գործուղման ընդհանուր կարգավորումները նախատեսված են Օրենսգրքի 209-րդ հոդվածով, իսկ հեռավար եղանակով աշխատանքների կատարման մասով նախագծի ընդունման պարագայում՝ Օրենսգրքի առանձին 106.1-ին հոդվածով սահմանված կլինեն առանձին հասկացություններ, որոնք չեն կարող խաչվել գործուղման կարգավորումների հետ։

	Միաժամանակ, ՀՀ աշխատանքային օրենսգրքի 89-րդ հոդվածի 1-ին մասի համաձայն՝ ի թիվս այլ փաստաթղթերի, աշխատանքային պայմանագիր կնքելու համար գործատուն պարտավոր է պահանջել սոցիալական ապահովության քարտ կամ սոցիալական ապահովության քարտ չունենալու մասին տեղեկանք կամ հանրային ծառայության համարանիշ կամ հանրային ծառայության համարանիշ չունենալու մասին տեղեկանք։
Հաշվի առնելով վերոնշյալը, կարծում ենք, որ աշխատանքային պարտականությունները այլ պետությունում կատարելու դեպքում, հստակեցման կարիք ունեն՝
1) աշխատանքի ընդունվող օտարերկրյա քաղաքացու համար պահանջվում է արդյոք աշխատանքի թույլտվություն, 

















2) աշխատանքի ընդունվող անձի կողմից գործատուին հանրային ծառայության համարանիշ կամ հանրային ծառայության համարանիշ չունենալու մասին տեղեկանք չներկայացնելու դեպքում ինչ պատասխանատվություն է նախատեսված։
	










1) Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածով սահմանվել է Հայաստանի Հանրապետության տարածքից դուրս հեռավար եղանակով աշխատող օտարերկրացիների վրա, ովքեր աշխատում են Հայաստանի Հանրապետությունում սահմանված կարգով գրանցված իրավաբանական անձ հանդիսացող կազմակերպությունում կամ օտարերկրյա պետության առևտրային կազմակերպության ներկայացուցչությունում, Օրենսգրքի 95-րդ հոդվածի 3-րդ մասի 6-րդ կետը չի տարածվում։
Ինչ վերաբերում է այն հարցին, թե արդյոք աշխատանքի ընդունվող օտարերկրյա քաղաքացուց պահանջվելու է աշխատանքի թույլտվություն, ապա տեղեկացնում ենք, որ վերջինս Աշխատանքային օրենսգրքով չի կարգավորվում։
2) Ընդունվել է
Ս.թ. մայիսի 3-ին Ազգային Ժողովի կողմից ընդունվել է Աշխատանաքային օրենսգրքում փոփոխություններ և լրացումներ կատարելու մասին օրենքը, որով նախատեսվում է Օրենսգրքի 89-րդ հոդվածի 1-ին մասի 2-րդ կետում հանրային ծառայության համարանիշ կամ հանրային ծառայության համարանիշ չունենալու մասին տեղեկանք ներկայացնելու համար բացառություն սահմանել այն օտարերկրյա քաղաքացիների համար, ովքեր փաստացի չեն գտնվելու Հայաստանի Հանրապետությունում (ուժի մեջ է մտնելու ս.թ. հուլիսի 31-ին)։

	13. Արտաքին գործերի նախարարություն

	07.12.2022

	
	Թիվ 1111/56362-22

	Ի  պատասխան Ձեր՝ 01.12.2022թ. N ՆՄ/ԺՍ-1-3/30227-2022 գրության, հայտնում ենք, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ առաջարկություններ և դիտողություններ չունենք:
	

	14. Առողջապահության նախարարություն

	07.12.2022

	
	Թիվ ԱԱ/11/29187-2022

	Ի պատասխան Ձեր՝ 2022 թվականի դեկտեմբերի 1-ի թիվ ՆՄ/ԺՍ-1-3/30227-2022 գրության, ուսումնասիրելով «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագիծը (այսուհետ՝ Նախագիծ)՝ հայտնում եմ հետևյալը.
Աշխատանքային օրենսգրքի 106.1-ին հոդվածի 7-րդ մասի 2-րդ կետում նշված է հետևյալ ձևակերպումը.
«չօգտագործված ամենամյա արձակուրդ ունենալու պարագայում աշխատողի պահանջով գործատուն աշխատողին տրամադրում է ամենամյա արձակուրդ»։
Ձեր ուշադրությունն եմ ցանկանում հրավիրել այն դեպքի վրա, երբ աշխատողը չունի չօգտագործված արձակուրդ կամ չի ցանկանում օգտագործել այն և, միևնույն ժամանակ, հնարավոր չէ շարունակել օրենքով, իրավական այլ ակտերով սահմանված կամ աշխատանքային պայմանագրով նախատեսված աշխատանքային պարտականությունների կատարումը, այդ թվում՝ հեռավար կամ համակցված հեռավար եղանակով։ Տվյալ պարագայում բացակայում է կարգավորումն առ այն, թե գործատուն և աշխատողը ինչ քայլեր պետք է ձեռնարկեն աշխատանքային գործընթացը կազմակերպելու ուղղությամբ։
	Ընդունվել է ի գիտություն
Տվյալ դեպքում գործ կունենանք ոչ աշխատողի մեղքով պարապուրդի հետ, որը կարգավորված է Օրենսգրքի 107-րդ և 186-րդ հոդվածներով։

	Բացի այդ, Նախագծով փոփոխվող 106.1-ին հոդվածի 7-րդ մասի 11-րդ մասի 3-րդ ենթակետում նշված է հետևյալ ձևակերպումը.
«այն աշխատանքներում, որոնց դեպքում արտադրական գործընթացի ժամանակ օգտագործվում, արտադրվում, տեղափոխվում կամ պահպանվում են մարդկանց առողջության համար վտանգավոր նյութեր»։ Հաշվի առնելով վերոգրյալը՝ առաջարկում եմ հստակեցնել, թե որոնք են համարվում վտանգավոր նյութեր և ո՞ր իրավական ակտի շրջանակներում է սահմանվում վտանգավոր նյութերի ցանկը։
	Ընդունվել է
Աշխատանքի և սոցիալական հարցերի նախարարությունում քննարկումների արդյունքում Նախագծով Օրենսգրքի նոր խմբագրությամբ շարադրվող 106.1-ին հոդվածից հանվել է նշված ձևակերպումը։

	15. Կրթության, գիտության, մշակույթի և սպորտի նախարարություն

	07.12.2022

	
	Թիվ 01/16/31037-202214

	Ի պատասխան Ձեր 2022 թվականի դեկտեմբերի 1-ի  N  ՆՄ/ԺՍ-1-3/30227-2022 գրության հայտնում ենք, որ  «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի  վերաբերյալ դիտողություններ և առաջարկություններ չունենք:
	

	16. Պաշտպանության նախարարություն

	06.12.2022

	
	Թիվ ՊՆ/510/5845-2022

	2022 թվականի դեկտեմբերի 1-ի Ձեր՝ N ՆՄ/ԺՍ-1-3/30227-2022 գրության առնչությամբ հայտնում եմ, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	

	17. Նախագահի աշխատակազմ

	05.12.2022

	
	Թիվ ԱՂ-1378-2022

	Ի պատասխան սույն թվականի դեկտեմբերի 1-ի թիվ ՆՄ/ԺՍ-1-3/30227-2022 Ձեր գրությանը հայտնում ենք, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ առաջարկություններ ու դիտողություններ չունենք:
	

	18. Վարչապետի աշխատակազմի քաղաքացիական ծառայության գրասենյակ

	13.12.2022

	
	Թիվ 42/43.1/41089-2022

	«Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի (այսուհետ՝ Նախագծի) վերաբերյալ առկա են հետևյալ առաջարկությունները.
1)	Նախագծի 2-րդ հոդվածով լրացվող 106.1-ին հոդվածի 9-րդ մասով սահմանվում է, որ աշխատանքային պարտականությունները հեռավար եղանակով կատարելու ժամանակահատվածում աշխատողները գործատուի ներքին կարգապահական կանոններով (…) պետք է ապահովեն գործատուի համար իրենց հասանելիությունը և հսկողության հնարավորությունը, իսկ աշխատողի կողմից նշված պահանջի չկատարումը համարվում է աշխատանքային կարգապահության խախտում։ Հաշվի առնելով աշխատանքային կարգապահության խախտումների բացասական հետևանքները և այն հանգամանքը, որ աշխատանքային օրենսգրքով բացահայտված չեն աշխատանքի վայրից դուրս (հեռավար) աշխատանքի դեպքում «հասանելիության», «հսկողության» հնարավոր դրսևորումները, ինչպես նաև քննարկվող հոդվածի 8-րդ մասով սահմանված դրույթն առ այն, որ աշխատանքային պարտականությունները հեռավար կամ համակցված հեռավար եղանակով կատարելու կարգն ու պայմանները սահմանվում են գործատուի ներքին կարգապահական կանոններով, ինչպես նաև կոլեկտիվ կամ աշխատանքային պայմանագրերով, առաջարկում ենք նախագծով ուրվագծել գործատուի համար աշխատողի հասանելիության և հսկողության եղանակների մոտավոր այն շրջանակը, որը հաշվի առնելով և որի շրջանակներում էլ ներքին կարգապահական կանոններով կամ պայմանագրերով կսահմանվեն համապատասխան դրույթները.
	Մասամբ է ընդունվել
Նախագծի նշված մասից հանվել են «հսկողության հնարավորությունը» բառերը

	2) Նախագծի 2-րդ հոդվածով լրացվող 106.1-ին հոդվածի 11-րդ մասով սահմանվում են այն դեպքերը, երբ աշխատանքային պարտականությունները հեռավար եղանակով արգելվում է կատարել։ Առաջարկվող կարգավորումների առումով հարց է առաջանում՝ արդյոք առհասարակ հեռավար կամ համակցված հեռավար եղանակով աշխատանքների իրականացման դեպքում  գործատուն պարտավոր է ապահովել աշխատանքային պայմանագրերով նախատեսված աշխատանքի պայմաններ: Հարկ է նշել նաև, որ Նախագծի նշված հոդվածի 11-րդ մասի 1-ին կետը վերաբերում է այն դեպքերին, երբ գործատուն չի կարող ապահովել սույն օրենսգրքի 23-րդ գլխով սահմանված նորմերի պահանջների կատարումը։ Սակայն վերոգրյալը հստակեցման կարիք ունի, քանի որ նախ պարզ չէ նշված դեպքերը սահմանելու հիմնավորումը (առաջարկվող կարգավորման վերաբերյալ տեղեկատվություն առկա չէ նաև Նախագծին կից ներկայացված հիմնավորման մեջ), բացի այդ նշված գլխի մի շարք հոդվածներով նախատեսված կարգավորումները գործատուն չի կարող ապահովել հեռավար աշխատանքի պայմաններում, ինչպես օրինակ 251-րդ հոդվածի, 258-րդ հոդվածի 5-րդ մասի և այլնի պահանջները։ 
	Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածի 9-րդ մասով նախատեսվել է, որ հեռավար աշխատանքի դեպքում գործատուի վրա չեն տարածվում աշխատողների առողջության և անվտանգության պահպանման նորմերի պահանջները, բացառությամբ կոլեկտիվ կամ անհատական պաշտպանության միջոցներով աշխատողներին ապահովման պահանջների:

	Բացի վերոգրյալից, հստակեցման կարիք ունի նաև նշված հոդվածի 11-րդ մասի 2-րդ կետը, մասնավորապես՝ ծանր, վնասակար, առանձնապես ծանր և առանձնապես վնասակար արտադրությունների, աշխատանքների, մասնագիտությունների և պաշտոնների ցանկերով նախատեսված աշխատանքներում աշխատանքային պարտականությունները հեռավար եղանակով կատարելն արդյո՞ք արգելվում է այդ եղանակով կատարման անհնարինության հետևանքով, թե առկա են այլ պատճառներ: Առաջարկում ենք պարզաբանել նաև արդյո՞ք Նախագծի մշակման շրջանակներում ուսումնասիրվել են նշված մասի 2-րդ կետով նախատեսված ցանկերում ներառված աշխատանքները՝ հեռավար կամ համակցված հեռավար եղանակով իրականացնելու հնարավորությունների տեսանկյունից։
	Ընդունվել է
Համապատասխան կարգավորումը հանվել է նախագծից։

	19. Անվտանգության խորհրդի գրասենյակ

	12.12.2022

	
	Թիվ //40937-2022

	«Հայաստանի Հանրապետության աշխատանքային օրենսգրքում (այսուհետ՝ Օրենսգիրք) լրացում և փոփոխություններ կատարելու մասին» օրենքի նախագծի (այսուհետ՝ Նախագիծ) փաթեթի վերաբերյալ Անվտանգության խորհրդի գրասենյակի նկատառումները և առաջարկությունները հետևյալն են.
	Առաջարկվում է Նախագծի 2-րդ հոդվածով Օրենսգրքի՝ վերախմբագրվող 106.1 հոդվածի՝
	1) 9-րդ մասում հստակեցնել «գործատուի համար իրենց հասանելիությունը և հսկողության հնարավորությունը» ձևակերպումը,












2) 11-րդ մասի 1-ին կետը վերանայել կամ հանել, քանի որ հեռավար աշխատանքի կատարումը գործատուի կողմից Օրենսգրքի 23-րդ գլխով նախատեսված բոլոր նորմերի պահանջների կատարմամբ պայմանավորելը իրատեսական չէ:
	







1) Մասամբ է ընդունվել 
«և հսկողության հնարավորությունը» բառերը հանվել են Նախագծով Օրենսգրքի նոր խմբագրությամբ շարադրվող 106.1-ին հոդվածի 8-րդ մասի (կարծիքի ուղարկված տարբերակի 9-րդ մաս) կարգավորման մեջից։ Հիմք է ընդունվել հետևյալը հիմնավորումը. 
Հեռավար աշխատանքի բնույթն այնպիսին է, որ վերահսկել հնարավոր չէ։ Հետևաբար, եթե աշխատանքային հարաբերությունների կողմերը գալիս են համաձայնության, որ աշխատանքը պետք է կատարվի հեռավար, վերահսկողության մասով ի հայտ են գալիս կոնկրետ ռիսկեր։ Ուստի տվյալ դեպքում գործատուի կողմից վերահսկողության հարցում կողմնորոշիչ է լինելու աշխատանքի որակի գնահատումը։
2) Նախագծով Օրենսգրքի նոր խմբագրությամբ շարադրվող 106.1-ին հոդվածի 9-րդ մասը (կարծիքի ուղարկված տարբերակի 11-րդ մաս) խմբագրվել է:


	20.  Շրջակա միջավայրի նախարարություն

	09.12.2022

	
	Թիվ 1/11.4/15759-2022


	Ի պատասխան Ձեր 2022 թվականի դեկտեմբերի 1-ի N ՆՄ/ԺՍ-1-3/30227 գրության՝ հայտնում եմ, որ  շրջակա միջավայրի նախարարությունը «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ առաջարկություն և դիտողություն չունի։
	


	21. Հայաստանի արդյունաբերողների և գործարարների միություն

	02.12.2022

	
	Թիվ 143


	Ի պատասխան Ձեր N ՌՍ/ԺՍ-1-3/30107-2022 գրության հայտնում ենք, որ «ՀՀ աշխատանքային օրենսգրքում լրացումներ և փոփոխություններ կատարելու մասին» օրենքի նախագծի փաթեթի վերաբերյալ առաջարկություններ և դիտողություններ չունենք։
	


	22. Կենտրոնական բանկ

	19.12.2022

	
	Թիվ 15.1-07/0924-22


	Հայտնում ենք Ձեզ, որ «Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	


	23. Հայաստանի արհմիությունների կոնֆեդերացիա
	
	15.12.2022

	
	Թիվ 05-01/19


	«Հայաստանի Հանրապետության աշխատանքային օրենսգրքում լրացում և փոփոխությունն կատարելու մասին» օրենքի նախագծի վերաբերյալ առաջարկություններ և դիտողություններ չունենք։
	


	24. Էկոնոմիկայի նախարարություն

	30.12.2022

	
	Թիվ 01/20775-2022


	«Հայաստանի Հանրապետության աշխատանքային օրենսգրքում լրացում և փոփոխություններ կատարելու մասին» օրենքի նախագծի վերաբերյալ հայտնում ենք հետևյալը.
1.	Նախագծի 2-րդ հոդվածի (Օրենսգրքի 106.1-ին հոդվածի վերաշարադրանք) 3-րդ մասի երկրորդ տողում «հեռավար» բառից առաջ ավելացնել «համակցված» բառը՝ նկատի առնելով, որ կետը վերաբերում է «հեռավար համակցված» աշխատանքային եղանակին։
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել ամբողջ նախագծից հանել են «համակցված հեռավար» աշխատանքի վերաբերյալ կարգավորումները։

	2.	Նախագծի 2-րդ հոդվածի 9-րդ մասի առաջին տողում «հեռավար» բառից հետո ավելացնել «կամ համակցված հեռավար» բառակապակցությունը՝ նկատի ունենալով, որ կարգավորումը վերաբերում է միաժամանակ աշխատանքային երկու եղանակներին։
	Չի ընդունվել
ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքներով որոշվել է ամբողջ նախագծից հանել «համակցված հեռավար» աշխատանք բառերը։

	3.	Օրենսգրքի 106.1 հոդվածի առաջարկվող խմբագրության առաջին և երկրորդ մասերում «աշխատանքի վայրից» բառերն առաջարկում ենք փոխարինել «գործատուի տիրապետման ներքո գտնվող վայրից» բառերով, քանի որ հեռավար աշխատանքի պարագայում աշխատողը որոշակի աշխատանքի վայր չունի:
	Չի ընդունվել
Հաշվի առնելով ԱԺ աշխատանքի և սոցիալական հարցերի մշտական հանձնաժողովի նախագահի հետ քննարկման արդյունքները՝ առաջարկը չի ընդունվել։

	4.	Օրենսգրքի 106.1 հոդվածի առաջարկվող խմբագրության իններորդ մասն առաջարկում ենք շարադրել հետևյալ խմբագրությամբ.
«Աշխատողի կողմից սույն մասով սահմանված պահանջի չկատարումը աշխատանքային պայմանագրով կամ ներքին կարգապահական կանոններով իրեն վերապահված պարտականության չկատարում է 113-րդ հոդված 1-ին մասի 5-րդ կետի իմաստով:»
	Չի ընդունվել
Օրենսգրքի 218-րդ հոդվածի 1-ին մասով արդեն իսկ սահմանված է, որ աշխատանքային կարգապահությունն աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով, կոլեկտիվ և աշխատանքային պայմանագրերով, գործատուի ներքին իրավական ակտերով սահմանված վարքագծի կանոններն են, որոնց պարտավոր են ենթարկվել բոլոր աշխատողները:
Միաժամանակ Օրենսգրքի 220-րդ հոդվածի 1-ին մասով էլ սահմանված է, որ աշխատանքային կարգապահության խախտում է համարվում աշխատողի մեղքով աշխատանքային պարտականությունները չկատարելը կամ ոչ պատշաճ կատարելը:
Հետևաբար, աշխատանքային պարտականությունները հեռավար եղանակով կազմակերպելու դեպքում աշխատանքային պայմանագրերով սահմանված վարքագծի կանոնները խախտելը հիմք է լինելու կարգապահական տույժ կիրառելու համար, այդ թվում՝ աշխատանքից ազատելու։

	5.	Օրենսգրքի 106.1 հոդվածի առաջարկվող խմբագրության 11-րդ մասի առաջին կետն առաջարկում ենք հանել, քանի որ օրենսգրքի 23-րդ գլխի կարգավորումները հիմնականում կիրառելի չեն հեռավար աշխատանքի դեպքում: Նման կարգավորման ներառումն ուղղակի անհնար կդարձնի հեռավար աշխատանքի իրականացումը, քանի որ գործատուից կպահանջի աշխատողի գտնվելու կամայական վայրում ապահովել նշված գլխում սահմանված պայմանները, ինչը գործնականում անհնար է: Այդ մասին է վկայում նաև միջազգային փորձը: Նշված դրույթի փոխարեն առաջարկում ենք սահմանել հետևյալ դրույթը.
- «Հեռավար եղանակով աշխատանք կատարողների աշխատանքային հարաբերությունները նկատմամբ չեն կիրառվում սույն օրենսգրքի 243-րդ հոդվածի 2-րդ մասի, 244-րդ հոդվածի 1-ին մասի 1-ին, 2-րդ, 4-րդ, 5-րդ, 5.1-ին կետերի, 245-րդ հոդվածի, 246-րդ հոդվածի 5-րդ մասի, 247-րդ, 250-րդ, 251-րդ, 256-րդ, 259-261 -րդ հոդվածների պահանջները: Հեռավար եղանակով աշխատանք կատարողների աշխատանքային հարաբերությունները նկատմամբ սույն օրենսգրքի 244-րդ հոդվածի 1-ին մասի 3-րդ կետի կանոնները կիրառվում են միայն այն դեպքում, երբ աշխատանքի կատարման համար անհրաժեշտ նյութերը և գործիքները տրամադրում է գործատուն:»
- Նույն կետի երրորդ ենթակետի վերջում առաջարկում ենք լրացնել «և աշխատանքն ուղղակիորեն ներառում է նման նյութերի հետ շփում» բառերը:	
	Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածի 9-րդ մասը խմբագրվել է։
Աշխատանքի և սոցիալական հարցերի նախարարությունում քննարկումների արդյունքում Նախագծով Օրենսգրքի նոր խմբագրությամբ շարադրվող 106.1-ին հոդվածից (կարծիքի ուղարկված տարբերակի 11-րդ մաս) հանվել է առաջարկվող կարգավորումը։

	Միաժամանակ տեղեկացնում ենք, որ չնայած այն փաստին, որ նախագծի ընդունումը ողջունելի ու շատ արդիական է, սակայն որոշակի սահմանափակումներ և խտրական վերաբերմունք կարող է առաջացնել հանրային ծառայության, օրինակ քաղաքացիական ծառայության բնագավառում, երբ ժամկետային աշխատանքային պայմանագրով պաշտոն զբաղեցնողի համար աշխատանքային օրենսգրքի իրավակարգավորումները հնարավոր կլինի կիրառել, ինչը կարող է քաղաքացիական ծառայության պաշտոնների անվանացանկով նախատեսված պաշտոն զբաղեցնող անձանց նկատմամբ խտրական վերաբերմունքի հիմք հանդիսանալ։
	Ընդունվել է ի գիտություն
Հարկ է նկատի ունենալ, որ ՀՀ աշխատանքային օրենսգրքի 7-րդ հոդվածի 7-րդ մասի համաձայն՝ հանրային պաշտոններ և հանրային ծառայության պաշտոններ զբաղեցնող անձանց, ինչպես նաև ՀՀ կենտրոնական բանկի աշխատողների աշխատանքային (ծառայողական) հարաբերությունները կարգավորվում են Օրենսգրքով, եթե համապատասխան օրենքներով այլ բան նախատեսված չէ: Միաժամանակ, օրինակ, «Քաղաքացիական ծառայության մասին» ՀՀ օրենքի 27-րդ հոդվածի 2-րդ մասի համաձայն՝ քաղաքացիական ծառայողների աշխատանքային այն հարաբերությունները, որոնք կարգավորված չեն նույն օրենքով և (կամ) հանրային ծառայության մասին ՀՀ օրենսդրությամբ, կարգավորվում են ՀՀ աշխատանքային օրենսդրությամբ: Այսինքն, Նախագծի ընդունման դեպքում հեռավար եղանակով աշխատելու հնարավորություն առկա է լինում նաև հանրային ծառայողների համար, եթե ոլորտային օրենսդրությամբ առանձնահատկություններ սահմանված չեն։


	25. Առևտրաարդյունաբերական պալատ

	

	
	


	Նախագիծը կարծիքի է ներկայացվել նաև Առևտրաարդյունաբերական պալատ, սակայն դեռևս պատասխան չենք ստացել։
	


	26. Արդարադատության նախարարություն

	Թիվ /27.3/21584-2023


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության աշխատանքային օրենսգրքում փոփոխություններ կատարելու մասին» օրենքի նախագծի վերաբերյալ
«Հայաստանի Հանրապետության աշխատանքային օրենսգրքում փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նոր խմբագրությամբ շարադրվող Հայաստանի Հանրապետության աշխատանքային օրենսգրքի (այսուհետ՝ Օրենսգիրք) 106.1-ին հոդվածի վերաբերյալ հայտնում ենք հետևյալը.
	

	1. 1-ն մասում հստակեցման կարիք ունի, թե որոնք են տեղեկատվական միջոցները:
	1. Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածի 1-ին մասից հանվել են «, նաև տեղեկատվական կամ հեռահաղորդակցության և կապի այլ միջոցների օգտագործմամբ» բառերը։

	2. 4-րդ մասի համաձայն՝ տարերային աղետների, տեխնոլոգիական վթարների, համաճարակների, դժբախտ պատահարների, հրդեհների և արտակարգ բնույթ կրող այլ դեպքերի կանխարգելման կամ դրանց հետևանքների անհապաղ վերացման ժամանակահատվածում, երբ այդ դեպքերով պայմանավորված հնարավոր չէ ապահովել աշխատողի կողմից իր աշխատանքային պարտականությունների կատարումն աշխատանքի վայրում, ապա աշխատանքը կատարվում է հեռավար, իսկ 5-րդ մասի համաձայն՝ սույն հոդվածի 4-րդ մասով սահմանված ժամանակահատվածներում աշխատանքային պարտականությունների կատարման անհնարինության դեպքում, այդ թվում՝ հեռավար եղանակով, գործատուն աշխատողի պահանջով տրամադրում է ամենամյա արձակուրդ։ Նշված ձևակերպումից կարելի է եզրահանգել, որ աշխատանքային պարտականությունների անհնարինության դեպքում աշխատողը պետք է պահանջի ամենամյա արձակուրդ: Նշվածի առնչությամբ հարկ է նկատի ունենալ, որ նման իմպերատիվ պահանջ սահմանելու արդյունքում գործնականում կարող են առաջանալ մի շարք խնդիրներ, օրինակ՝ աշխատողին արդեն իսկ տրամադրվել է ամենամյա արձակուրդ և վերջինս չունի ամենամյա արձակուրդից չօգտագործած մաս, կամ աշխատողը չի ցանկանում օգտվել ամենամյա արձակուրդից այդ ժամանակահատվածում: Հարկ է նկատի ունենալ, որ Օրենսգրքի 158-րդ հոդվածի 1-ին մասի համաձայն՝ ամենամյա արձակուրդն աշխատանքային օրերով հաշվարկվող ժամանակահատված է, որը տրամադրվում է աշխատողին հանգստանալու և աշխատունակությունը վերականգնելու համար: Նշված դրույթից բխում է, որ ամենամյա արձակուրդից օգտվելու նպատակը հանգստանալը և աշխատունակությունը վերականգնելն է, և դրանից օգտվելու անհրաժեշտությունը որոշում է աշխատողը, հետևաբար՝ Նախագծով աշխատողին իր ցանկացած ժամանակահատվածում ամենամյա արձակուրդից օգտվելու իրավունքի սահմանափակումը խնդրահարույց է: Բացի այդ, գործնականում կարող են լինել իրավիճակներ, երբ աշխատողը չունենա ամենամյա արձակուրդի իրավունք, օրինակ, երբ անընդմեջ աշխատանքի վեց ամիսը չի լրացել: Հարկ է նկատի ունենալ, որ Օրենսգրքի 164-րդ հոդվածի 3-րդ մասով սպառիչ թվարկված են այն դեպքերը, երբ աշխատողին կարող է տրամադրվել ամենամյա արձակուրդ մինչև անընդմեջ աշխատանքի վեց ամիսը լրանալը: Նշվածը հաշվի առնելով՝ առաջարկում ենք համապատասխան կարգավորումներ նախատեսել Օրենսգրքի 164-րդ հոդվածում, որը անհաղթահարելի ուժի դեպքում հնարավորություն կտա աշխատողին մինչև անընդմեջ աշխատանքի վեց ամիսը լրանալն օգտվել ամենամյա արձակուրդից, ինչպես նաև վերանայել աշխատողի պահանջով ամենամյա արձակուրդ տրամադրելու վերաբերյալ նախատեսված իմպերատիվ դրույթը և սահմանել, որ նշված դեպքում ամենամյա արձակուրդ կարող է տրամադրվել աշխատողի պահանջով:
	2. Ընդունվել է ի գիտություն
Համապատասխան կարգավորմամբ խոսքը վերաբերում է այն դեպքերին, երբ աշխատողներն ունեն չօգտագործված արձակուրդի օրեր, ցանկանում են օգտագործել իրենց չօգտագործված արձակուրդի օրերը և պահանջում են գործատուից, որպեսզի իրենց տրամադրվի արձակուրդ։ «Աշխատողի պահանջի» դեպքում նորմը իմպերատիվ է նախատեսված, որպեսզի գործատուն տվյալ դեպքում պարտադիր տրամադրվի այն։ Միաժամանակ, այն դեպքերում, երբ աշխատողները չեն ունենա չօգտագործված ամենամյա արձակուրդի օրեր կամ չեն ցանկանա, որպեսզի իրենց տրամադրվի իրենց չօգտագործված ամենամյա արձակուրդի օրերը, ապա տվյալ դեպքում գործ կունենանք ոչ աշխատողի մեղքով պարապուրդի հետ, որը կարգավորված է Օրենսգրքի 107-րդ և 186-րդ հոդվածներով։






	3. 6-րդ մասի համաձայն՝ հեռավար աշխատանքի իրականացման կարգն ու պայմանները, այդ թվում՝ անհրաժեշտ սարքավորումների, նյութերի կամ դրանց ձեռք բերման հետ կապված ծախսերի փոխհատուցման վերաբերալ բոլոր հարցերը որոշում են գործատուն ու աշխատողը։ Առաջարկում ենք սահմանել, որ նշված հարցերի վերաբերյալ պայմանավորվածությունները նշվում են 3-րդ մասով նախատեսված գրավոր համաձայնության մեջ:
	3. Ընդունվել է
Նախագծով Օրենսգրքի նոր խմբագրությամբ շարադրվող 106.1-ին հոդվածի 7-րդ մասը շարադրվել է հետևյալ խմբագրությամբ.
«7. Հեռավար աշխատանքի իրականացման կարգն ու պայմանները, ինչպես նաև անհրաժեշտ սարքավորումների, նյութերի կամ դրանց ձեռք բերման հետ կապված ծախսերի փոխհատուցման վերաբերալ բոլոր հարցերը որոշվում են գործատուի ու աշխատողի գրավոր համաձայնությամբ»։

	4. 7-րդ մասի համաձայն՝ աշխատանքային պարտականությունները հեռավար եղանակով կատարելու ժամանակահատվածում աշխատողը պետք է ապահովի աշխատանքային պարտականությունների պատշաճ կատարումը, ինչպես նաև գործատուի համար իրենց հասանելիությունը: Աշխատողի մեղքով սույն մասով սահմանված պահանջի չկատարումը համարվում է աշխատանքային կարգապահության խախտում: Գտնում ենք՝ հստակեցման կարիք ունի, թե ինչ է իրենից ենթադրում գործատուի համար հասանելիության ապահովումը: Բացի այդ, հարկ է նկատի ունենալ, որ Օրենսգրքի 220-րդ հոդվածի 1-ին մասի համաձայն՝ աշխատանքային կարգապահության խախտում է համարվում աշխատողի մեղքով աշխատանքային պարտականությունները չկատարելը կամ ոչ պատշաճ կատարելը: Նշված դրույթից բխում է, որ գործատուի համար հասանալիությունը չապահովելն չի համարվում կարգապահական խախտում, ուստի գտնում ենք, որ նախատեսված կարգավորումն ունի վերանայման կարիք:
	4. Չի ընդունվել
Օրենսգրքի 218-րդ հոդվածի 1-ին մասով արդեն իսկ սահմանված է, որ աշխատանքային կարգապահությունն աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով, կոլեկտիվ և աշխատանքային պայմանագրերով, գործատուի ներքին իրավական ակտերով սահմանված վարքագծի կանոններն են, որոնց պարտավոր են ենթարկվել բոլոր աշխատողները:
Միաժամանակ Օրենսգրքի 220-րդ հոդվածի 1-ին մասով էլ սահմանված է, որ աշխատանքային կարգապահության խախտում է համարվում աշխատողի մեղքով աշխատանքային պարտականությունները չկատարելը կամ ոչ պատշաճ կատարելը:
Հետևաբար, աշխատանքային պարտականությունները հեռավար եղանակով կազմակերպելու դեպքում աշխատանքային պայմանագրերով սահմանված վարքագծի կանոնները խախտելը հիմք է լինելու կարգապահական տույժ կիրառելու համար։

	5. 8-րդ մասի համաձայն՝ աշխատողն իր աշխատաժամանակը բաշխում է իր հայեցողությամբ՝ չխախտելով աշխատաժամանակի առավելագույն և հանգստի ժամանակի նվազագույն տևողության՝ սույն օրենսգրքի պահանջները, եթե օրենքով, այլ իրավական ակտերով և կոլեկտիվ կամ աշխատանքային պայմանագրով այլ բան նախատեսված չէ։ Գտնում ենք՝ պարզաբանման կարիք ունի, թե գործնականում հնարավոր է արդյոք բացահայտել հեռավար աշխատանքի դեպքում աշխատաժամանակի և հանգստի ժամանակի տևողությունը պահպանվում է, թե՝ ոչ:
	5. Ընդունվել է 
Նշված մասը հանվել է նախագծից։
 

	6. 10-րդ և 11-րդ մասով նախատեսված կարգավորումներն անհրաժեշտ է հանել և նախատեսել Օրենսգրքի 7-րդ հոդվածում, որով սահմանվում է աշխատանքային օրենսդրության գործողության ոլորտը:
	6. Ընդունվել է ի գիտություն
Նախագծով Օրենսգրքի նոր խմբագրությամբ շարադրվող 106.1-ին հոդվածով նախատեսվում է կարգավորել հեռավար աշխատանքն ամբողջությամբ, հետևաբար՝ կիրառելիության տեսանկյունից առավել նպատակահարմար է հեռավար աշխատանքի հետ կապված առանձնահատկություններն ամբողջությամբ նախատեսել մեկ հոդվածում։


	27. Սոցիալական նախարարական կոմիտեի արձանագրություն (4-րդ հարց)
	26.05.2023

	
	Թիվ ԿԱ/148-2023


	Առաջարկվել է Աշխատանքի և սոցիալական հարցերի նախարարությանը լրամշակել նախագիծը՝ սոցիալական նախարարական կոմիտեի նիստի դիտարկումների հաշվառմամբ՝ համաձայնեցնելով վարչապետի աշխատակազմի հետ, և լրամշակված տարբերակը՝ սահիկաշարով, ներկայացնել վարչապետի աշխատակազմ՝ սոցիալական նախարարական կոմիտեում քննարկելու համար:
	Ընդունվել է
Նախագիծը լրամշակվել է։



